ФИНАЛЬНЫЙ ЭТАП МЕЖРЕГИОНАЛЬНОЙ ОЛИМПИАДЫ ШКОЛЬНИКОВ ПО МАРИЙСКОМУ (ГОРНОМУ) ЯЗЫКУ

2018-19 УЧ. ГОДА

9 КЛАСС
1. Мары йӹлмӹм шӹмлӹшӹвлӓ логӹц 5 кымдан пӓлӹмӹ эдемвлӓн тӹрӹс лӹмӹштӹм сирӹдӓ. (5 балл)
2. Шамаквлӓм тӧр сирӹдӓ. (5 балл)
Изи + тир,  кож + мӧр,  олма + пу,  вуй + карка,  сад + пичӹ.

3. Препинани знакым шӹндӹдӓ, предложеним синтаксически ланзылыда. (6 балл)
Слӧпӧй эдем цӹтӹрӹшӹ кидшӹм ӹрвезӹн пулышышкыжы пиштӹш кидшӱмжӹ доно шижӹ ӹрвезӹ иктӓ лу-луаткок иӓшрӓк парнявлӓжӹм йӹвӹжӓн тӓрвӓтен вуйышкыжы шо итӹрӓн тӹредмӹ ӱпшӹм ниӓлтӹш. (П. Апакаев.)

4. Предложенивлӓм член семӹнь ланзылыда, махань шая лаштык доно келесӓлтӹнӹт, анжыктыда. (6 балл)
Ондри нимат ӹш пелештӹ. Но йӓнг моренӹн гань цӹтӹрӓ, дӓ ик шанымаш талаштара: «Хоть икӓнӓ команда палшымы доно сӹнгӹшӓш ыльы. Эх, техеньӹ годым шӹдӓн мардежет лиӓш…»  Тӹдӹ, кужемӓш тӹнгӓлшӹ кыйыр ӱпшӹм ниӓлтен, стартыш лӓктӹ. (В. Крылов.)

5. Фразеологизмвлӓм ик шамак доно вашталтыда. (5 балл)
Парняэтӹм нылалат, йӹлметӹм нелӓт –...

Ӓкрӓм годшы, ӓкрет годшы – ...

Лужы дӓ каваштыжы – ...

Валгынзыш гань – ...

Цӹвӓт чӹнген ак пӹтӓрӹ, шӱ дӓнгӹнь, пӱӓм пӱӓш ситӓ, кыткы шӱнгӓ гань – ...

6. Шамаквлӓм состав доно ланзылыда. (5 балл)
Какляртылына, олмавуштем, нималанат, тымден (попыш), молгынамшыла.
7. Шукы йиш шая лаштык доно келесӓлтшӹ определеним кычылтын, шошымшы пушӓнгӹ гишӓн сирӹдӓ. (5 балл)
8. Шамак мам анжыкта, ынгылдарыда, предложеништӹ кычылт анжыда – янгеж. (5 балл)
9. Текстӹм махань стиль доно сирӹмӹ? Стиль айыртемӹм пӓлӓш палшышы шамак дон шамак сочетанивлӓм сирен лыкда. (5 балл)
Попашат уке, С.Г. Чавайн – мары сӹлнӹ литературын кого патыржы. Тӹдӹн цилӓ сирӹмӹжӹ, ӹштен кодымы соты кишӓжӹ сӓмӹрӹк сирӹшӹвлӓлӓн яжо пӓшӓ ылыт, нӹнӹлӓн сӹлнӹ шая куатым виӓнгдӓш палшат. Чавайн – шая мастар, тӹдӹн произведенивлӓжӹ шукы вӓре ӹлӹшӹ марывлӓн йӹлмӹ пайдашты доно тӹрлӓлтӹнӹт.

Чавайн гӹц кӹзӹт малан тыменяш лиэш? Юж сирӹшӹн тагачы сӹлнӹ шая йӹлмӹжӹ лыскыдырак. Чавайн тидӹ шотышты паснаок виӓн ылын. Лачокшымат, «Оты» лыдыш гишӓн мӓ шукы хытыренӓ. А вет тидӹ лыдышым луатшӹм иӓш ӹрвезӹ сирен. Нєргӹ автор тенге яжон, сӹлнӹн сирен кердӹн! Кышец тидӹ вижӹ? Халык йӹлмӹм пӓлӹмӹ гӹц. А мӓ кӹзӹт, мӹньӹн шанымашты, чӹдӹрӓк тыменьӹнӓ. Шукы руш шамакым, вес йӹлмӹвлӓ гӹц пырышы шамаквлӓм кычылтына. Тидӹжӹ лыдшым ӱкшӹктӓрӓ. Мӓлӓннӓ, попашат уке, Чавайн гӹц тыменьмӹлӓ. (И.С. Иванов семӹнь.)

10. «Кид лапа» лӹмӓн художественный текстӹм сирӹдӓ. (10 балл)
